
71-a Hispana Kongreso de Esperanto
Almagro (Ciudad Real)

Inter la 27-a de aprilo kaj la Hispana Kongreso 2012
I-a de majo, en la bela urbo
Almagro (Ciudad Real), okazis
kun granda sukceso, la 71-a L
Hispana Kongreso de Esperanto,
kun aldono de unu plia tago, la 2- e
an de majo, ¢ar multaj madridanoj
partoprenis pro la tiudata regiona
festo, kaj 3 andaluzoj el Malago
kaj Sevilo, kiuj tre interesigis pri
la ekskurso al la fama naturloko
Tablas de Daimiel.

Lsperanio 195 ;

Almagro

La unuan tagon, ni vizitis la
urbon sub la gvido de lerta
¢iceronino, kiu rakontis al ni la
interesan kaj rican historion de la urbo, tradukita samtempe de Jorge
Camacho.

La inaliguro estis amuza festo, ¢ar la madrida grupo Kvaropo
Sinkopo, regalis nin per belsona repertuaro kun emociaj kantoj en
esperanto.  Eksterlandanoj el Adstralio, Rusio, Bulgario, Usono,
Francio, ktp, salutis nome de siaj asocioj. Dum la inaliguro, nia
samideano Alejandro Pareja gvidis bazan kurson de esperanto al kelkaj
komencantoj.

En unu el la belaj salonoj de la Kongresejo (Palaco de la Grafoj
Valdeparaiso), kie multaj el la Ceestantoj tranoktis, la Loka Kongresa
Komitato regalis nin per bongusta aperitivo kaj sinjorino faris
elmontron de perbastoneta punkto, tipa artlaboro de la urbo.



La membroj de la Ibera Skolo festenis sian 20-jaran datrevenon,
legante belajn poemojn kaj artikolojn, inter aliaj kulturaj farendajoj.
Manolo Pancorbo gvidis interesan babiladon Pecakuco (vorto kun la
signifo babilado, kiu devenas el japana lingvo), §i estas tre rapida
prezentado, en kiu sinsekvo da prelegantoj parolas pri diversaj temoj,
dum maksimumo de 6 minutoj kaj 40 sekundoj po preleganto.

Andaluza triopo en Almagro
Maldekstre-dekstren: Alfonso (Jaeno), Jordi (Jaeno) kaj Angel
(Malago)

La kialo de tiu specifa tempo, estas ke oni utiligas po dudek
bildojn, kiuj ilustras la temon kaj kiuj pasas attomate, kun datiro de po
dudek sekundoj ¢iu bildo. Do, prelegantoj havas apogon por la
parolado, sed samtempe ili ne povas tro multe plilongigi sian eksplikon,
¢ar la limon difinas ekstera proceduro.

Ankatl okazis ateliero pri Astronomio, sed la vetero malpermesis
observadon de steloj, tamen ni spektis belegajn kaj tre interesajn bildojn
pri la spaco.

Sabate vespere, ni Ceestis belan teatran spektaklon en la plej
antikva teatro de Europo “El Corral de la Comedia”. La geaktoroj



miksis la vorton “esperanto” en la dialogo de la komedieto por vigligi
la etoson kaj ili ege sukcesis kaj ricevis pluvon da aplaiidoj.

Dimanée okazis la Generala Kunveno de Hispana Esperanto-
Federacio por elekti novajn postenojn, Tonjo del Barrio estis reelektita
kiel prezidanto kaj Angel Arquillos kiel vicprezidanton.

Gepartoprenantoj en la Kongresejo
kaj
en la fama teatro-korto de Almagro




Abel Montagut prezentis la ludon “Talismanoj™ kreita de li per
belaj ludkartoj kaj 1i disdonis ilin inter la Eeestantoj la belajn, kolorajn
kaj vitrajn talismanojn.

Ne mankis kina festivalo, kun la prezento de “Stranga Nupto”,
filmita antat pli ol 30 jaroj en la Liceo de Esperanto de Madrido, kiun
la Ceestantoj al la lasta Andaluzia Kongreso okazinta en Sevilo jam
spektis kaj guis. Tonjo del Barrio, kiel kutime, prezentis sian
“Kvizon”, ludo simila al televidprogramo “;Quieres ser millonario?”,
¢iuj guis dum unu horo en agrabla kaj kultura etoso kun ¢iaj demandoj
rilate al esperanto.

Kaj la festo ne finigas, ¢ar en la Teatro Municipal de Almagro,
sub la nomo “Vivu la teatro!”, la Ibera Skolo kaj aliaj homoj prezentis
poezian spektaklon. Nombraj partoprenantoj deklamis belajn klasikajn
pecojn kaj la madrida aktorino Laura Pascual, surprizis nin per la bela
spektaklo pri “La Patrino ¢e Lorca”, surbaze de tekstoj el “Sanga
Nupto” de Federico Garcia Lorca.

La granada Miguel Fernandez deklamas “Eraris ve, la kolombo ™
de Rafael Alberti.



Lunde, ni ekskursis la tutan tagon al la urbo Campo de
Criptana, tie ni guis la belecon de la vent-mueliloj kaj la muzeon pri la
aktorino kaj kantistino Sara Montiel. Tagmeze, ni kunmangis en bela
restoracio kaj guis simpatian reprezentadon pri Don Kihoto. Je la naiia
horo, jam en Almagro, koncertis la esperanta grupo “Kaj Tiel Plu” kaj
loka kantisto Alejandro Cerro.

La kataluna ensemblo
KAJ TIEL PLU.

Marde, Ana Manero prelegis pri lastaj plibonigoj kaj atingoj de
Bitoteko “Hispana”, kiu estas projekto de la Ministerio pri Edukado,
Kuturo kaj Sporto de Hispanio celanta arigi la hispanajn bibliotekojn,
arhivojn kaj muzeojn. Miguel Adiriz prezentis siajn lastajn verkojn
“Ne ekzistas verdaj steloj”, la novan eldonon de sia metodo de
Esperanto, plibonigita kaj korektita kaj aliajn tre interesajn novajojn.
En tre alloga restoracio okazis la kutima bankedo kun ¢eesto de preskat
¢iyj kongresanoj, kie ni gustumis bongustajn pladojn.

Post la tagmango, en la kongresejo okazis atikcio gvidata de
Tonjo del Barrio, kiu atikcie vendis preskall ¢ion kion li ofertis, t.e.
libroj, esperantaj poStmarkoj, kasedoj, desegnajoj kreitaj de infanino
kiu aktive partoprenis la kongreson kaj la aiikcio mem, ktp. Poste, la
Ibera Skolo oferis al ni la duan parton de sia 20-jara datreveno, kun



Belaj deklamadoj kaj legado de poemoj kaj spontanea kanto de Miguel
Fernandez. Tuj poste okazis la solena fermo kun aperitivo por Eiuj kaj
memoraj donacoj al la grupo de la Ibera Skolo.

Ne estas decidite kie kaj kiam okazos la venonta kongreso, eble
en Zaragozo, sed oni ne povas certigi tion, HEF akceptas kandidatojn.

Lat mia opinio kaj sperto, ¢ kongreso estis unu el la plej
grandiozaj okazintaj en Hispanio de antati kelkaj jaroj.

Angel Arquillos

Ci-jare partoprenis en la Hispana Kongreso kelkaj eksterlandoj. Usonano,
japanino, francino, rusino, atistraliano... akompanis la hispanajn geesperantistojn.




S-ro Geordjo 1a Angla

George BORROW naskigis en Britio en la jaro 1803. Sigj
unuaj vivo-jaroj li pasis en Skotlando, Ii inklinigis al rajdado kaj al la
natura vivo. Dum tiyj jaroj li ekkontaktis kun ciganaj familioj dank’al
sia cigana amiko Ambrosio SMITH. Tiam, li decidis marsi kun cigana
familio en kies kampadejo li lernis la kulturon kaj lingvon ciganan. En
la jaro 1824 lia patro forpasis, do, li iris en Londonon kie li ekstudis
filologion, tamen li finis neniun universitatan studadon, kvankam lia
emo lerni lingvojn ebligis al li traduki librojn el alilingvaj originalajoj,
ckzemple Fausto de la germana Goethe, kies unua tradukisto li estis en
la anglan lingvon.

Li Satis la romantikan vivo-manieron, pro tio li decidis vojagi
tra Eliropo. Kelkaj jaroj antatie li aligis al la Brita Biblia Societo, do,
pere de ¢i tiu asocio li ekvojagis tra Elropo cele disvastigi la
anglikanan biblion.

Li wizitis Francion, Germanion,
Rusion, Portugalion, Hispanion, Marokon
kaj kelkajn orientajn landojn. Ce la plej
foraj regionoj de Rusio 1i eklernis la Cinan
lingvon kaj 1i tradukis la Novan
Testamenton en tiun lingvon. Dum tiyj
vojagoj i ankail agadis kiel korespondanto
de la brita jurnalo Morning Herald.

Inter la jaroj 1835 kaj 1840 George BORROW venis en
Portugalion kaj Hispanion. En Madrido li malfermis vendejon por
disvastigi la Biblion, dum tiu tempo li tradukis la Evangelion de Sankta
Lukaso en la ciganan lingvon, sub la titolo “Embeo e Majaro Lucas™
Tamen, kelkaj reakciaj kaj konversativaj homoj akuzis lin pri kontraii-
katolika agado, pro tio li pasis kelkajn tagojn en la malliberejo.



Li profitis tiam por ekverki la libron “The Bible in Spain” (La
Biblio en Hispanio), kie li parolis pri siaj vojagoj tra la tuta Ibera
Duoninsulo, pli-malpli kiel aliaj tiutempaj romantikaj vojagantoj kiuj
verkis pri la tiutempa mistera Hispanio.

Bildo pri la urbo Karmono en Sevilo.
19-a jarcento

Pro sia emo al &io rilata la ciganan kulturon, li ofte vizitis
Andaluzion, kvankam liaj vortoj pri nia lando ne estis tre favoraj, jen
kelkaj opinioj pri Andaluzio kaj la andaluzoj de George BORROW, kiu
en Andaluzio estis konata kiel “la angla Sinjoro Georéjo” (Don Jorgito
el inglés).

“La andaluzoj estas maldiligentaj, malprofundaj, ili nur emas
kanti kaj muziki kaj ili ¢iam inklinigas al sens-amaj aferoj. Ili
logas sub la plej grandioza suno kaj la cielo estas la plej bela
en Eiiropo. Andaluzio estas rica kaj fruktodona tero, tamen
neniu alia loko en Hispanio estas pli mizera kaj tie la
almozantoj abundas, ¢ar la plej granda parto de la tero estas
ne-kulturita kaj oni produktas nur kratagojn kaj trud-herbojn.”



Pri la urbo Sevilo 1i diris, ke gi estas la plej bela en Hispanio,
tie li ekkontaktis kun la ciganoj. Unu el ili vendis librojn en klasik-
greka lingvo, tamen la vendisto tute ne sciis pri kio ili temis. Li parolis
pri vojago tra la Gvadalkiviro el Sevilo en la finon de la rivero en
Sanlucar, kaj li diris tiam, ke la Cielo en Andaluzio estas tute simila al
tiu de Hindio. Pri la urbo Granado li verkis, ke gi estas la plej malrica
urbo en Hispanio. Li asertis, ke la tuta enlogantaro, tio estas preskal
60.000 homojn, vivas sub mizeraj konicoj, tamen li admiris la ciganojn
¢e la Sakromonta kvartalo.

La libro “La Biblio en Hispanio” estas leginda verkajo, kiu
pritraktas la vivon en Andaluzio meze de la 19-a jarcento, pere de la
vizio de homo kiu, duon-duone, estis brita, do li rigardas Andaluzion
kiel misteran kaj povran landon, sed ankaii cigan-amanto, do li admiras
Andaluzion car ¢i tie la ciganoj vivis dum tiu tempo lat siaj plej naturaj
principoj.

George BORROW, la angla S-ro Georcjo, edzigis en la jaro
1840 al vivdino de brita oficiro kaj dank’al la enspezoj atingitaj kiel
verkisto, li aCetis bienon apud Londono. Tie, li ¢iam permesis al la
britaj ciganoj kampadi ¢e sia kamparo, li neniam Cesis ami la kulturon
kaj la lingvon ciganan.

Embseo

' Kovrilo de la libro “Embed en Majaro
Lucas”. La Evangelio de Sankta
Lukaso, tradukita en la ciganan lingvon
83, de George BORROW en la jaro 1837.

Surprizo en Economist

Intelligent Life estas la kultura revuo de la brita jumalo The
Economist. Gi aperas du-foje en la monato kaj gi pritraktas temojn
rilataj al arto, modo, viv-stiloj, kuir-arto, vinoj, atitomobiloj... kiel
proklamas la revuo mem, oni parolas pri ¢iuj aferoj ekzistantaj sub la
sun’.

Unu el la plej konataj sekcioj de la revuo estas “Big Questions”
(Grandaj Demandoj), el la revuo oni proponas konkretan demandon kaj
la legantoj sciigas pri siaj opinioj. La demandoj temas pri malsimilaj
aferoj, ekzemple: kiu estas la plej belsona muzik-instrumento? Kiu
invento estas gis nun la plej utila por la homaro? Lastatempe unu el
tiuyj demandoj estas jena: kiu estas la plej lerninda lingvo por britoj?
La revuo diris, ke malgrati la fakto, ke la angla estas la plej uzata lingvo
en la mondo, evidente aliaj ankaii estas lernindaj. Proponoj kaj
vocdonoj abundis. Kelkaj legantoj (14%) opiniis, ke la franca estas
lerninda lingvo: la ekzisto de pli ol 50 Statoj kie ¢i tiu idiomo estas
oficiala ali kun-oficiala plivalorigas gian lernadon.

Por aliaj (14% el la vocdonoj) la plej lerninda lingvo estas la
hispana: 400 milionoj da homoj parolantaj la hispanan plialtigas la
intereson de britoj lerni gin. Aliaj lingvoj ankat aperas sur la listo, la
araba (2%) pro la beleco de la lingvo mem kaj gia skribado; la brazil-
portugala llingvo (16 %) pro la allogeco de Brazilo mem, kiu ja estas
vizitinda lando. E¢ favore al la latina lingvo (5%) oni vocdonis,
kvankam oni agnokis, ke estis necesa multe da tempo por lerni gin.

Sed, kiu estas la plej lerninda lingvo lau ¢i tiu baloto? La 26%
el la legantoj respondantaj la enketon opiniis, ke esperanto estas la plej
lerninda lingvo. Lat leganto, esperanto estas la lingvo pri kiu Ciuj
parolantoj restas je la sama nivelo kaj oni ne guas avantagojn. Do,
bonega novajo por nia lingvo, ¢efe pro la fakto, ke gi venas el anglo-
parolantoj, kaj kiel estas sufi¢e konata ne ¢iuj ili favoras al nia lingvo.



Lingva Angulo

La prepozicio “ kontran™

La baza signifo de la prepozicio kontraii estas “inversa direkto”
kaj &i estas rekte tradukebla en la hispanan kiel la prepozicio “contra”.
Tamen, gi posedas pli da signifoj kaj uzoj ol tiu hispanlingva
prepozicio. Ni vidu ilin:

Pozicio kun direkto:

Ci-kaze kontrait montras pozicio de io kies antatia flanko situas
en inversa direkto de io alia.

Karlo starigas kontraii Adela.
Carlos esta de espaldas a Adela.

Do, la antatiaj flankoj de du personoj ali de du objektoj estas
direktitaj en inversa direkto.

Sangon en kontriian pozicion:

Ci-kaze kontraii montras Sangon de direkto, tio estas turnigo al
nova direkto, tiam ni uzos kontraii plus N-finajo.

Karlos levis siajn okulojn kontrai la profesoron
Carlos levanto sus ojos hacia el profesor.

Tio estas, Karlo antatie rigardis, ekzemple, la fenestron ail la
plankon, tiam li Sangis la direkton de sia rigardado kaj nun li rigardas
kontrait la profesoron. Pro la fakto, ke ekzistas movo oni uzas la N-
finajon.



Movo kun direkto:

Ci-kaze kontraii estas uzata post movaj verboj, gi estas simila al
la uzo de direkte al... renkonte al.... al similaj vortoj. Oni uzas ankail
la N-finajon ¢ar ekzistas movo, tamen se la kunteksto tion permesas at
se la kuntuSigo ne estas grava oni povas eviti la N-finajon.

Ekz. Mi ekfrotis alumeton kontrait la muro
Yo raspé una cerilla contra la pared

Tiel, kvankam evidente ekzistas movo de la alumeto kontrai la
muro, tio ne estas tre grava, do oni povas diri kontraii la muron ai
simple kontraii la muro (sen la N-finajo), ¢ar temas pri simpla frotado
de alumeto ne pri direkta tuso de la alumeto kontrati tiun muron.

Malamika ago aii intenco:

Gi estas la uzo plej ofta de kontraii (contra) en la hispana
lingvo.

La politikistoj devas lukti kontraii la senlaboreco.
Los politicos deben luchar contra el desempleo.

Rusoj luktis kontraii naziojn dum la dua mondmilito.
Los rusos lucharon contra los nazis durante la segunda guerra
mundial.

Cu uzi la N-finajon ati ne? Nu, ni vidu: se kun la malamika
signifo miksigas ideo de movigo kiu atingas sian celon, do uzu la N-
finajon. Tiel, se ni diras, ke nazioj iris en Sovetunuigon en la jaro 1942
kaj tie ili luktis kontraii rusofn, tio signifas, ke ekzistis invado, ne temis
pri kvieta lukto, do oni devas uzi la N-finajon.

Tamen, se oni diras, ke la politikistoj devas lukti kontraii la
senlaboreco, ¢i-kaze ne ekzistas movo en tiu lukto, do oni evitas la N-
finajon.



Forigo ail defendo de malbono:

Se oni parolas pri defendo, forigo aii Sirmo de kelka malbonajo
(ekzemple: malsano, minaco, ktp), oni uzas kontraii.

La sciencistoj esploras por helpi aidosulojn kontrati tiu malsano
Los cientificos investigan para ayudar a los que padecen sida
contra esa enfermedad.

Por protekti sin kontraii la suno dum somero, oni devas uzi
specialajn kosmetikajojn.

Para protegerse del sol durante el verano se deben usar unos
cosméticos especiales.

Oni devas protekti la infanojn kontraii la malbona uzado de
interreto.
Se debe proteger a los nifios del mal uso de internet.

InterSango:

Temas pri ofta uzo de kontraii, gi estas simila al la hispanlingva
“a cambio de”.

Mi acetis Ci tiun antikvan libron kontrau kelke da mono.
He comprado este libro antiguo por algo de dinero.

Estas eble uzi ankati la prepozicion por, ni faros tion se oni
parolas tute klare pri vendo ali aCeto, kaj kontraii kiam temas pri
alispeca interS8ango. Tamen estas eble uzi kontrati ankal okaze de
aceto kaj vendo de io.

La polico oferas mil etirojn kontraii informo pri la murdisto.

La policia ofrece mil euros por una informacion sobre el
asesino.

Mi aéetis mian domon kontraii ducent mil etirojn.

He comprado mi casa por doscientos mil euros.



Direkto de sento aii ago:

Kontrai povas montri personon, ajon al alian aferon, al kiu
direktigas sento ali ago, prefere okaze de malamikaj ati ne-favoraj
sentoj.

Dum la jugo la viktimo sciigis pri sia malamo kontraii la
akuzito.
Durante el juicio la vicitma hizo saber de su odio hacia el
acusado.

Post liaj insultoj mi ekkoleris kontrati lin.
Después de sus insultos me encolericé con él.

Do, ¢u uzi la N-finajon ati ne? Ni vidu: oni uzas la N-finajon
kiam temas pri ek8ango de stato. Ce la antaii ekzemplo antaii la insultoj
mi sentis nenion, tamen post atiskulti liajn insultojn mi ekkoleris, tiu
kolero naskigis guste tiam, post alidi la insultojn, do, oni uzas la N-
finajon.

Komparo:

]

Kontraii povas signifi ankal “kompare kun”.

Kontrau tiuj malamikoj e¢ la superherooj estas malfortaj.
Contra esos enemigos incluso los superhéroes son débiles.

Tio estas, “kompare kun tiuj malamikoj... ", kompreneble el la
komparo oni devas kompreni malamikan agon. Se temus pri komparo
kun pozitiva sento oni uzus anstatall kontraii, “kompare kun”.

Vortfarado kun la prepozicio kontraii:
o Adjektivo KONTRAUA: tia, ke gi estas kontrat io.

Li iris guste en la kontraiian direkton.
Mi estas kontraiia al tiu opinio.



e Adverbo KONTRAUE: tute alie, tute male.
Mi ne komprenas kial mi malaprobis la ekzamenon,
kontraiie, mi ciam pensis, ke mi aprobus.

e Verbo KONTRAUTL: havi kontraiian volon.
La profesoro kontraiiis al la propono de la gelernantoy.

e Refleksiva Verbo KONTRAUIGI: ekhavi kontratian volon.
Ne kontraitigu al la felico de via filino!

Libro-Servo de Andaluzia Esperanto-Unuigo
Ni invitas al Vi aceti la du lastajn verkajojn eldonitaj de nia asocio.

_ PLATERO KAJ MI

ramén Temas pri la plej fama verkajo de J.R. Jiménez,

ey sinsekvo da poemoj en prozo, en kiuj la attoro,

! | Kune kun lia azeno Platero, lirike priskribas la
® - | sunoplenan vilagon Moguer, ties homojn kaj ties

; pejzagon.

| ‘ Tradukis en esperanton:Miguel Gutiérrez Aduriz

agias Bfdis Prezo: 8 eiiroj.

T—— SANGA NUPTO
;Zdrec?:ﬁ,m; Unu el la plej konataj verkoj de Federico Garcia
zzggg Lorca. Unika sintezo de muziko, plastiko,

scenografio, prozo kaj verso , konstituis la
restarigon de la pura tragedia sur la hispanaj
scengjoj. Gia intrigo okazas en vilageto de la
provinco Almerio, dum nupta ceremonia.

Tradukis en esperanton: Miguel Fernandez
Prezo: 6 eiiroj.

Tiapana iteraturo

Kontakt-adreso: esperantol4(@ono.com



. Quieres ayudar al movimiento esperantista andaluz?

;11 Hazte socio de la
Asociacion Andaluza de Esperanto !!!

Para asociarte contacta con: andaluciaesperanto@gmail.com
Cuota anual: 20 €
Que puedes hacer efectivos en una de las siguientes cuentas:

e (Caja General de Ahorros de Granada
20310225 54 0100187657

e« BBVA
0182 4106 71 0207160717

Cuando ingreses el dinero de la cuota por favor envianos los
siguientes datos:

- Nombre y apellidos.
- Concepto: Cuota 2012.

Muchas gracias, necesitamos la ayuda y la colaboracion de
todos los hablantes de esperanto en Andalucia y también de todos
aquellos que simpatizan con la lengua internacional.

AsU

Andaluzia Esperanto - Unuigo

Asociacion Andaluza de Esperanto



Poezio

Same se 81 de mi fugas,
same se S1 kun mi restas,
¢iam havas mi motivon
senti min sufice gena

pri I’ longeco de la nokto
kaj la gu’ por mi altenta:
povas esti long-senfina
se montrigas Si mallerta,
tro mallonga se amore
guas mi amoron veran !

Abu-1-Abass Ahmad ibn Sayyid A/ Liss

Tradukis: Antonio Marco Botella

Abu-l-Abass Ahmad ibn
Sayyid, pli konanta kiel A/
Liss (1a Stelisto), naskigis en
Sevilo en la jaro 1108-a. Li
studis en Sevilo mem kie
poste 1i  laboris  kiel
leksikografo kaj esploranto
pri tradicioj. Admirata en
lia urbo pro sia kapablo
konversacii 1i estis tre
pesimisma homo, pro tio li
vivis preskail ¢iam tute sola
ankali en Sevilo en la jaro
1182-a.




Recenzo

Portreto de poeto kun azeno

(Sur la januara numero de la revuo Esperanto, oficiala organo de
Universala Esperanto-Asocio, aperis recenzo verkita de Luiza Carol pri
la verko “Platero kaj Mi”, eldonita de nia asocio. Pro la granda kvalito
de tiu recenzo kaj la tutmonda dissendado de tiu revuo, ni estas tute
certaj, ke la esperantlingva traduko de la éefa verkajo de Juan Ramon
Jiménez estas konata de la tuta esperantistaro. Kun la afabla permeso de
la redaktoro de la revuo Esperanto ni publikigas tiun altvaloran
recenzon ankatl en nia revuo).

La prozopoemoj el Platero kaj mi prezentifas precipe kiel
lirikismaj monologoj de poeto, kiu alparolas sian azenon Platero. Foj-
foje, la poeto parolas al si mem al rekte al la leganto, lasante la
argentkoloran Platero pasti sin ali dormi. Ofte aperas ankaii aliaj homoj
kaj bestoj en la poemoj, kaj tiamaniere la tuta libro aspektas iusence
kiel drameca beletrajo, en kiun Jiménez ofte enSovas eC regisorajn
indikojn. Jen ekzemple la sceno el la poemo La lulantino, kie junulino
endormigas sian frateton.

“La karbistino kantas dolce kaj tenere: jan
ramon
Dormu mia bebo, dormu, Jimenez:
gardos vin la Dipatrino. platero
Paiizo, Vento inter la arbokronoj ... kaj mi

Dormu ke, ¢e via dormo,
Dormu do la lulantino...

La vento... Platero, milde pasanta inter .
la bruligitaj pinoj, proksimigas iom
post iom... Poste @i kuSigas sur la

obskuran teron kaj, e la longa patrina
kanto, duonendormigas kiel infano. . ‘
- -

hispana literaturo




Alia elemento kiu kontribuas al la drameco de la teksto estas la
flueco de la parolado, kvazali la teksto ne estus surpaperigita sed
atidigata. La leganto sentas sin kvazal spektanto, tre ofte ne ekster la
sceno sed ene de &i. Tiel la duopo farigas fakte triopo: poeto, azeno
plus nevidebla leganto. Jen bela fragmento el la poemo La granato, kie
la poeto parolas buSplene:

“Kiel bona gi estas, Platero ! Jen, mangu ! Kiel bongusta ! Kiel
plezure la dentoj penetras en gian gajan, abundan kaj rugan karnon !
Atendu... mi ne povas paroli. [...] Nu finite !

Jiménez realigas iun apartan
senton de samtempeco inter sia vivo
sperto kaj gia poema komunikado —efekto
kiun ver§ajne nek kutima prozo nek
tradicia (fiksaforma) poezio estus povinta
krei, sed la prozopoema formo ja Sajnas
tre taiiga por gi. Tiu tre karakteriza
samtempeco igas la leganton senti sin
kvazati ene de vivanta pentrajo. Unu el la
plej “pentrecaj” priskriboj en la libro
trovigas en la poemo La infano kaj la
akvo, kie la realisma imago de infano
ludanta per fluanta akvo de fonto farigas Juan Ramén Jiménez
simbolo:

“Kuse sur la tero, [la infano] tenas la manon sub la viva
Sprucajo, kaj la akvo formas sur lia palmo treman palacon el frisko kaj
gracio, kiun liaj nigraj okuloj kontemplas en ekstazo. [...] La palaco,
¢iam sama kaj Ciumomente renovigita, iufoje ekfalas. Kaj tiam la
infano kuntirigas, absorbigas ankorati pli, koncentras sin por ke ec tiu
pulsobato kiu Sangas per la movo de unu sola vivtropeco la sentivan
bildon de kalejdoskopo, ne forrabu de la akvo gian unuan kaptitan
formon.

- Mi ne scias ¢u vi komprenos kion mi diras, Platero: sed tiu infano
havas mian animon en sia mano.”



Inter la simboloj de Ia libro, tiu de Platero estas verSajne la plej
memorinda. La argentkolora azeno Sajnas signifi purecon de animo,
infanecon, bonecon, fidelemon kaj ofte la animon de la poeto mem. “Gi
estas tiel simila al mi, tiel diferenca de la aliaj, ke mi ekkredis ke gi
revas miajn proprajn revojn” — diras Jiménez pri sia azeno en la poemo
Amikeco.

Malgrati tia ckstaza omago al la pureco de infana animo, la
portretoj de infanoj en la libro ne estas nepre idilie angeligitaj. Male, la
malperfekcteco de la homa animo aperas e¢ pli klare en la kruelaj
agadoj de la nezorgataj infanoj. La terura sceno kie la infanoj
Stonmortigas maljunan blindan &evalinon memorigis al miu iun faman
pentrajon de Salvador Dali, kie angelmiena infaneto tenas sangoplenan
kadavron de rato inter siaj dentoj... Jen maltrankviliga bildo el la poemo
La blanka cevalino:

“Kiam mi vidis §in, la Stonoj ankorati kuSis apud §ia korpo,
Stone frida. Gi havis lar§e malfermitan okulon, kiu blinda dumvive,
nun, postmorte, §ajnis rigardi.”

La profunda sereneco de la pejzago konstrastas okulfrape kun
kelkaj maltrankviligaj realismaj scenoj, priskribantaj aspektojn de socia
maljusteco kaj profunda homa sufero. Tiaj scenoj senvualigas la teruran
malriéecon de multaj vilaganoj, la hipokritecon de la klerikoj, la
malhonestecon de la vilagestroj ktp. Kelkfoje, en tiaj priskriboj,
Jiménez lerte humuras kaj satiras. Jen ezkemple fragmento el La
infangardeno, kie la poeto alparolas sian azenon kvazai li estus unu el
la infanoj de la vilago:

“Se vi venus en la infangardenon kun la ceteraj infanoj, Platero,
vi lernus la abocon kaj krajonus streketojn. [...] Vi scius pli ol la
kuracisto kaj la pastro de Palos, Platero™.

Kaj jen satira portreto de andaluzia pastro en la poemo Sinjoro
Jozefo, la pastro:



“... i iras sanktoleita kaj verSanta mielajn vortojn. Sed, vere,
tiu, kiu ¢iam angelas, estas lia azenino, la sinjorino.”

Unuafoje mi vojagis kune kun la poeto kaj lia azeno en 1966,
kiam mi estis studentino. Ekde tiam, mi konservas en la koro la
belegajn priskribojn de la ¢ielo de Andaluzio tra ¢iuj zezonoj kaj ¢iuj
horoj, kaj ankatli de la belaj okuloj de Platero, kies fascina personeco
identigas kun tiu de la poeto. En 1999, mi turismumis en Andaluzio kaj
renkontis la Cielon de Jiménez en majo. Dum la unuaj tagoj de mia
vojago la grizaj dormemaj andaluziaj azenoj kiujn mi vidis, seniluziigis
min. Mi estis seranta la okulojn de Platero, “kiel du skaraboj el nigra
kristalo” (kiel diras Jiménez en la poemo Platero)... Sed unu tagon,
kiam mi trovigis sur la vojo al Gibraltaro, mi sentis min subite rigardata
de guste giaj okuloj kaj tiam mi rekonis “gin”, tian kia la poeto enigis
gin en mian koron:

vi, tiel intelekta, amika al
maljunulo kaj al infano, al rojo kaj
al papilio, al suno kaj al hundo, al
¢ floro kaj al luno, pacienca kaj
7 X = 3 - pripensema,  melankolia  kaj
- 4 A% afabla.  Marko Adrelio de la

Ci-jare mi denove renkontis

la poeton kaj lian azenon, Cifoje relegante la libron en Esperanto. La
tradukinto Liven Dek estas mem konata altoro de memorindaj
poemecaj sciencfikciaj noveloj en Esperanto. Li verkis ia. la plej
¢arman metaforan priskribon kiun mi iam legis pri la okuloj de ajna
besto: la unu-pagan noveleton Ne ekzistas verdaj steloj, (pri la okuloj
de kato (en Beletra Almanako 4). Li verkis ankal neforgeseblan kaj
pensigan poemecan prozajon pri senciela urbo de grave poluita mondo,

herbejoj...” (mi jus citis la
priskribon de Platero el la poemo
Azenografio).



kie maljunulo freneze sopiras pri peco da vera &ielo: Kien vi iras,
maljunulo? (en la antologio Trezoro). Mi opinias, ke malofte okazas
tiom bona kongruo inter la personeco de la poeto kaj tiu de la
tradukanto. La rezulto de la kunlaboro trans la tempo inter tiuj du
altvaloraj verkistoj estas tiu ¢i libro, kiun mi konsidras vera juvelo de la
Esperanto kulturo.

Luiza Carol

